
Maagizo-
· Swali la kwanza ni la lazima.
· Chagua maswali mengine matatu kutoka kwa sehemu zililosalia.
· Usijibu maswali mawili kutoka sehemu moja.
· Majibu yote yaandikwe kwa lugha ya Kiswahili.
· Kila swali ni alama ishirini.

SEHEMU YA A : SWALI LA LAZIMA-FASIHI SIMULIZI
[bookmark: _Hlk201142818]
1. Soma utungo ufuatao kisha ujibu maswali yanayofuata
Hapo zamani za kale, Mungu alituma wajumbe wawili waende duniani. Wajumbe hawa ni Kinyonga na Mjusi. Kwanza alimtuma Kinyonga na kumwagiza akaseme “Wanadamu hamtakufa.” Kinyonga alienda kwa mwendo wa kuduwaa, akasimama hapa na pale akila matunda ya miti. Kwa sababu ya hali hii alichelewa sana kufikisha ujumbe kwa binadamu.
Baada ya muda kupita, Mungu alimtuma Mjusi na ujumbe akasema, “Wanadamu sharti kufa.” Mjusi alinyanyua mkia akafyatuka pu! Mbio akawahi duniani kabla ya Kinyonga kuwasili. Kwa haraka alitangaza agizo kuu kwa wimbo,
 “Wanadamu oyeee!
sharti kufa!
Hautaishi milele......Hoyeeee!
Sharti kufaaa!
Akarejelea harakaka kwa Mungu. Baada ya muda Kinyonga naye akafika duniani na kutangaza “Wanadamu hamtakufa!” Wanadamu wakapinga mara na kusema, “La!” Tayari tumepata ujumbe wa Mjusi, “Wanadamu sharti kufa! Hatuwezi kupokea tena neno lako! Basi kulingana na neno la Mjusi, wanadamu hufa.


Maswali:
(a) (i) Tambua utanzu na kipera hiki	(alama 2)

(ii) Toa sababu zako	 (alama2)
(b) Bainisha aina tatu za taswira kutoka kwa hadithi hii                                               (alama3)

(c) Andika umuhimu wa wimbo katika usimulizi wa hadithi hii	(alama 3)

(d) Eleza jinsi jamii ya sasa inavyoendeleza fasihi simulizi                            (alama5)

(e) Fafanua mambo yanayochangia kudidimia kwa utani wa kale/zamani  (alama5)
         
  SEHEMU YA B: Hadithi Fupi; Mapambazuko ya Machweo na Hadithi Nyingine
2. Eleza umuhimu wa barua katika hadithi ya kifo cha Suluhu                                                                                                                               (alama 20)
AU
3. ‘Sasa ni saa ngapi? Si wajua mtoto angali anakusubiri? Mtoto analala!’
a) Eleza muktadha wa dondoo hili					(alama 4)
b) Bainisha mtindo katika dondoo hili					(alama 3)
c) Eleza umuhimu wa msemaji katika kuendeleza maudhui katika hadithi ya Harubu ya Maisha.								(alama 10)
d) Kwa hoja tatu, eleza umuhimu wa msimulizi katika kuendeleza hadithi ya Mzimu wa Kipwerere								(alama 3)

SEHEMU YA C: TAMTHILIA YA BEMBEA YA MAISHA NA TIMOTHY AREGE
4. “…haikuwa mara moja mnavyofikiria. Ilianza pale chuoni. Wenzangu walinipa mvinyo kunirai kuonja ulevi.”
a) Eleza maudhui manne yanayojitokeza katika dondoo hili.		(alama 4)
b) Eleza athari za mhusika anayerejelewa kujitosa katika suala linaloorodheshwa kwenye dondoo.							(alama 6)
c) Kwa kurejelea mifano mitano katika tamthilia ya Bembea ya Maisha, eleza tofauti iliyopo katika maisha ya ndoa ya zamani na sasa			(alama 10)

AU
5. Jadili sababu kumi zilizompeleka mwandishi T. Arege kuandika Tamthilia hii. (alama 20)


SEHEMU D: RIWAYA YA NGUU ZA JADI NA PROFESA CLARA MOMANYI
6. “Samahani… Nina shida kidogo. Ninaomba usaidizi. Sikuwa nikilipa ushuru katika biashara zangu. Sasa wanataka kuzifunga na kunipeleka kortini.”
a) Eleza muktadha wa dondoo						(alama 4)
b) Bainisha toni katika dondoo hili						(alama 2)
c) Msemaji wa maneno haya na wengine ni adui ya wananchi wa Matuo. Eleza ukweli wa kauli hii.								(alama 14)
AU
7. [bookmark: _Hlk201151252]Alikumbuka maneno ya babake aliyotamka kila mara baada ya kushuhudia kashfa zilizohusu pesa huko kwao. Pesa huzuzua mtu. “Pesa hubadili tabia hata ya aliyedhaniwa msalihina, Zikaumbua utu wake akasalia suruale mtu tu. Ndio maana wasemao husema, pesa ni sabuni ya roho”
							
[bookmark: _Hlk201152043]         a)Tambua vipengele vya kimtindo vilivyomo katika dondoo hili.       (alama 6)

b) Kwa kurejelea wahusika ,thibitisha jinsi pesa ziliumbua utu wakasalia  ‘suruale mtu’      (alama 14)

SEHEMU E: SHAIRI

8. Soma shairi lifuatalo kisha ujibu maswali.

Jiulize ni kwa nini, uanzapo kuongea
Sana sana makundini, watu hukuondokea 
Ndugu ujitathmini, hakika umepotea
Sisi twakuombea, mwenye damu ya kunguni!

Mwenye damu ya kunguni, nayo lugha ya ajuza
Wengi hawamtamani, maneno yake yaliza
Yeye ana walakini, dosari kuliko pweza
Kama wewe umefunza, sote hutuona duni!

Sote hutuona duni, na hilo tumezowea
Kazi zetu zote guni, yeye tu amebobea
Umewachokoza mbuni, mateke anapokea
Sisi twakuombea, upae hadi hewani!

Upae hadi hewani, ujione kama bingwa 
Mewashinda gazetini, wandishi kwako wapingwa
Yeye kwetu mpinzani, metia mipaka tingwa
Twakuombea mtafiti, hesabu hadi mizani!

Hesabu hadi mizani, utunge kwa kukosoa
U hodari hesabuni, nasi tushakuzoea
We nduli kwa majirani, na waja mekutegea
Kurekebisha hujui, ywatanika peupeni!

Ywatanika peupeni, ywajisifu mjuaji
Amezidi zetu mboni, na amevijunjia mji
Twamwachia waamuzi, kesi wasome majaji
Sisi twakuombea, sirekebike kidogo!

a) Eleza ujumbe unaojitokeza katika shairi hili				(alama 6)
b) Tambua muundo wa shairi hili					(alama 4)
c) Tambua bahari ya shairi hili kwa kuzingatia mpangilio wa maneno. (alama 2)
d) Andika ubeti wa tatu kwa lugha nathari				(alama 4)
e) Tambua aina tatu za takriri zinazojitokeza				(alama 3)
f) Onyesha toni ya shairi hili						(alama 1)

